Тема: Бербуыннар  һәм күпбуыннар.

Дәреснең максатлары:

Тема материалын кабатлауны гомумиләштерүне   һәм системалаштыруны тәэмин итү; белем һәм күнекмәләр үзләштерүне тикшерү  шартын тудыру; математика тарихы белән таныштыруны дәвам итү.

Гомумиләштерү, чагыштыру, иң мөһимен аеру, белемнәрне яңа ситуациягә күчерү кебек алымнарны формалаштыру; математик кузаллауларны җәелдерү; иҗади фикерләүне, игътибарны, хәтерне һәм сөйләмне үстерү;


Яңа информацион – технологияләр куллану аша математикага кызыксынуны, туган якка мәхәббәт тәрбияләү; Казан шәһәренең дөньякүләм дәрәҗәсе белән горурлану хисләрен арттыру; профессиональ юнәлеш бирү.

Дәрес тибы: белемнәрне гомумиләштерү һәм системалаштыру дәресе.

Җиһазлау: 

Н.И.Лобачевский портреты, Казан дәүләт университеты фотосы, «КДУ – саннарда» исемле стенд, Н.И.Лобачевский турында язмача мәгълүмат, безнең мәктәпне тәмамлаган, КДУ да укыган якташлар турында мәгълүмат; Җәвад Тәрҗемановның «Лобачевскийның яшьлеге» китабы, М.М. Хайруллаев һәм Р.М. Бахадировларның “ Абу Адаллах ал- Хорезми” исемле китабы; шифрлы түгәрәк; магнитлар, өй эше өчен Казан шәһәренә бәйле сүзләр язмалары, индивидуаль төрле дәрәҗәдәге карточкалар, компьютерлар, материалларны системалаштыру биремнәре һәм җаваплары, дәреслекләр, эш дәфтәрләре, хәрефләр плакаты.

I. Оештыру.

Бүгенге “ Бербуыннар һәм күпбуыннар” темасы буенча дәрес – практикумда без өйрәнелгән материалларны кабатларбыз, гомумиләштерербез һәм системалаштырырбыз. Сезнең бурычыгыз булып үзегезнең белемнәрегезне һәм күнекмәләрегезне күрсәтү тора. Үзегезнең белемнәрегезне төрле эш формалары: теоретик һәм практик тестлар, телдән күнегүләр, мәсьәләләр, төрле дәрәҗәдәге мөстәкыйль эшләр башкару аша тормышка ашырырбыз. Бу эшләрнең барысын да эш дәфтәрләрендә алып барырсыз. Дәрес уртасында компьютерларда тест башкарырбыз. Анда чиратлап керербез. Ул безгә бер ял итү -  физкультминут та булыр. Һәр башкарган эшегезгә бәяне үзегез билгеләп барыгыз. Дәрес ахырында үзегезнең белем дәрәҗәгезне чамаларсыз. Эш дәфтәрләрегезне миңа тапшырырсыз.

1.1 “ Бүген кирәк!”

            Бүгенге дәрестә кирәк булачак, түбән классларда,алда үтелгән теоретик белемнәрне искә төшерү.

1.2. “ Хисаплау мизгеле” 

Бирем һәм шифрлы түгәрәк эленә.

Дәрәҗәләр белән гамәлләр с нигезенә килергә һәм шифрлы түгәрәктән сүз чыгарырга ( хәрефләр түгәрәк секторларында) тиешсез.


-Эш бәяләнә.

   КДУ, Н.И.Лобачевский турында мәгълүмат бирелә. Җ. Тәрҗеманов китабын укырга тәкьдим итү. КДУ да укыган авылдашлар искә алына.

II. Өйгә эш бирү.

 Иҗади биремле өй эше!

Казан белән бәйле, мин биргән сүзләрне чыгару өчен шифрлы түгәрәк төзергә, аңлатмалар уйлап табарга. Шул сүзләргә бәйле мәгълүмат табып язып килергә.Альбом битенә эшләргә.

III. Теоретик материалларны системалаштыру.

3.1 “Исәпләү чылбыры” 

Алгебра сүзе “әл-җәбер” сүзеннән килеп чыккан. Бу исем 10 гасырда яшәгән үзбәк матаматигы, астрономы һәм географы Абу Абдаллах ал-Хорезминың “Әл-җәбер һәм вәл-мокәбәләнең исәпләүләре турында кыска китап” дигән китабыннан алынган.


Безгә һәрвакыт кирәк булган чылбырдагы исәпләүләрне башкарып сез “охшаш буыннарны берләштерү” нең Ал-Хорезми китабында нинди сүз белән аталуын табарсыз. Рәхим итегез. 

-Эшне бәяләү.

3.2 Теоретик тест.

“Бербуыннар һәм күпбуыннар” темасы буенча телдән үткәрелә. Билгеләмәләр, үзлекләр, расламалар дөресме? Дөрес булганнарның тәртип номерын язып барасыз. 

-Эш бәяләнә.

3.3 “Бербуыннар һәм күпбуыннар белән гамәлләр”.

Төрле дәрәҗәдәге биремнәр индивидуаль карточкалар ярдәмендә, укучылар сайлавы буенча эшләнә.

Искәрмә. Эшне төгәлләгән укучылар тыныч кына компьютер классына кереп тест эшлисез.

IV.  Компьютерда тест эшләү “Бербуыннар һәм күпбуыннар белән гамәлләр” темасына.

Тест беткәч индивидуаль эшкә бәя һәм теска бәя билгеләнә.


3.4 Исбатлаулар.


Дәреслектән №811 не табып.


1-в (б) һәм 2-в (а)сын эшли.


3.5 Ике вариантта мәсьәлә эшләнә 



Эш бәяләнә.


3.6 Тигезләмәләр чишү.(үзләре сайлап үткәрелә)


-Эш бәяләнә.


Искәрмә. Әгәр дә вакыт калса, түбәндәге өстәмә биремнәр эшләтелә.


3.7 Формасын үзгәртә торган биремнәр.


3.8 “Кайсы артык?” бирелә.

V. Дәрескә йомгак ясау.

1. Уртача бәя чыгару.

2. Дәфтәрләрне җыйнау.

3. Вакыт калса, “уен-нәтиҗә” биремен үткәрү.

4. Тактада килеп чыккан сурәтне КДУ бинасына охшавын һәм киләчәктә сезнең арадан КДУ да укучы булуына өметләнүне җиткерү.

5. Пуассон сүзләре (такта өстендәге) белән төгәлләп рәхмәт әйтү.
